
Annotatsiya: Ushbu maqolada Markaziy Osiyoda BMTning global aksilterror 

strategiyasini amalga oshirishi bo‘yicha hamkorlik masalalari haqida so‘z yuritiladi. Terrorizm, 

unga qarshi kurash sohasida amalga oshirilayotgan ishlar haqida atroflicha to‘xtalib o‘tiladi. 

Аннотация: В данной статье говорится о вопросах сотрудничества в 

реализации глобальной контртеррористической стратегии ООН в Центральной 

Азии. Будет подробно рассказано о работе, проводимой в сфере терроризма и 

борьбы с ним. 

Abstract: This article talks about issues of cooperation in the implementation of the UN 

global counter-terrorism strategy in Central Asia. It will be discussed in detail about the work 

carried out in the field of terrorism and the fight against it. 

KIRISH 

Hozirgi kunda global xavfsizlik va barqarorlik masalalari dunyo bo'ylab bir qator 

muammolarni keltirib chiqarayotganligi sababli, butun dunyo davlatlari terrorizmga qarshi 

kurashishda birlashishga harakat qilmoqda. Birlashgan Millatlar Tashkiloti (BMT) o‘zining 

global aksilterror strategiyasini ishlab chiqdi va unga muvofiq, barcha davlatlar terrorizmga 

qarshi kurashishda hamkorlik qilishga chaqirilgan. Markaziy Osiyo mintaqasi, uning geografik 

joylashuvi va xavfsizlikka ta'siri nuqtai nazaridan, bu strategiyani amalga oshirishda muhim rol 

o'ynaydi. Mintaqaning terrorizmga qarshi kurashdagi ishtiroki BMTning global aksilterror 

strategiyasining muvaffaqiyatli amalga oshirilishida katta ahamiyatga ega. 

Markaziy Osiyo va BMTning Aksilterror Strategiyasi 

BMTning 2006-yilda qabul qilgan Global Aksilterror Strategiyasi (GATS) terrorizmga 

qarshi kurashishda xalqaro hamkorlikni kuchaytirish, terrorizmni yuzaga keltiruvchi sabablarni 

kamaytirish, va terrorchilarga yordam beradigan shart-sharoitlarni yo'q qilishga qaratilgan. 

Strategiyaning asosiy elementlari quyidagilardan iborat19: 

1. Terrorizmning ildizlarini bartaraf etish – iqtisodiy va ijtimoiy tengsizlikni, 

kambag‘allikni va siyosiy marginalizatsiyani kamaytirish. 
                                                           
19 https://www.uzembassy.kz/uz/article/markaziy-osiyo-bmtning-global-aksilterror-strategiyasini-mintaqaviy-darajada-

muvaffaqiyatli-amalga-oshirish-namunasini-korsatdi  

https://www.uzembassy.kz/uz/article/markaziy-osiyo-bmtning-global-aksilterror-strategiyasini-mintaqaviy-darajada-muvaffaqiyatli-amalga-oshirish-namunasini-korsatdi
https://www.uzembassy.kz/uz/article/markaziy-osiyo-bmtning-global-aksilterror-strategiyasini-mintaqaviy-darajada-muvaffaqiyatli-amalga-oshirish-namunasini-korsatdi

2. Terroristik faoliyatni monitoring qilish – axborot va texnologiyalar yordamida global 

monitoring tizimlarini rivojlantirish. 

3. Jinoyat va terrorizmni tahlil qilish – huquqni muhofaza qilish organlarining 

hamkorligini mustahkamlash. 

4. Xalqaro hamkorlikni kuchaytirish – terrorizmga qarshi kurashda davlatlar o‘rtasidagi 

o‘zaro yordamni oshirish. 

Markaziy Osiyo, xususan, Afg‘oniston bilan chegaradosh davlatlar, terrorizmga qarshi 

kurashda alohida qiyinchiliklarga duch kelmoqda. Afg‘onistondagi vaziyat, ekstremizm va 

radikalizmdan xavfli bo‘lgan guruhlarning faoliyati mintaqada keng tarqalgan. 

Markaziy Osiyo mintaqasining xususiyatlari 

Markaziy Osiyo mintaqasi, shuningdek, uning geostrategik joylashuvi, xalqlararo 

aloqalari, etnik va diniy xilma-xilligi, rivojlanayotgan iqtisodiy tizimlari bilan o‘ziga xos 

xususiyatlarga ega. Bu mintaqa terrorizmga qarshi kurashishda bir qator qiyinchiliklarga duch 

kelmoqda20: 

 Radikal diniy harakatlar: Markaziy Osiyoda ayrim ekstremistik diniy guruhlar faoliyat 

yuritmoqda, ularning faoliyati asosan Afg‘oniston va boshqa qirg‘inlar bilan bog‘liq. 

 Chegaradosh xavf-xatarlar: Afg‘oniston, Pokiston, va boshqa mintaqa davlatlari bilan 

chegara hududlarida ekstremizmning yoyilishi xavfi mavjud. 

Ijtimoiy-iqtisodiy muammolar: Kambag‘allik, mehnat migratsiyasi, va ayrim hududlardagi 

ijtimoiy notinchliklar terrorizmga qarshi kurashishda to‘siq bo‘lishi mumkin. 

BMTning Markaziy Osiyo davlatlari bilan hamkorligi 

BMTning Markaziy Osiyo davlatlari bilan hamkorligi terrorizmga qarshi kurashishda bir 

qancha muvaffaqiyatli loyihalarni amalga oshirdi. Mintaqada BMTning terrorizmga qarshi 

strategiyasini amalga oshirishda qo‘llaniladigan asosiy mexanizmlar quyidagilarni o‘z ichiga 

oladi21: 

1. O‘zaro ma'lumot almashish: BMT, markaziy osiyolik davlatlar o‘rtasida xavfsizlikni 

ta'minlash uchun maxfiy axborot almashish mexanizmlarini ishlab chiqmoqda. Bu, o‘z 

navbatida, terroristik tahdidlarni erta aniqlash va unga qarshi kurashish imkonini beradi. 

2. Hududiy hamkorlik: Markaziy Osiyo davlatlari o‘rtasida hududiy xavfsizlikni ta'minlash 

uchun qo‘shma mashg‘ulotlar va amaliyotlar o‘tkazilmoqda. Bu, ayniqsa, chegaradosh 

hududlarda, terrorizm va ekstremizmga qarshi kurashishda samarali natijalar beradi. 

3. Huquqiy yordam: BMT, Markaziy Osiyo davlatlariga terrorizmga qarshi qonunchilikni 

takomillashtirishda yordam ko‘rsatmoqda. Shuningdek, terroristik faoliyatga qarshi 

kurashishda xalqaro sud tizimlari va xalqaro huquq normalariga rioya qilishni ta'minlashda 

hamkorlik o‘rnatilgan. 

                                                           
20 http://www.insonhuquqlari.uz/oz/news/m9401  
21 https://yuz.uz/uz/news/markaziy-osiyo-bmtning-global-aksilterror-strategiyasini-mintaqaviy-darajada-muvaffaqiyatli-

amalga-oshirish-namunasini-korsatdi  

http://www.insonhuquqlari.uz/oz/news/m9401
https://yuz.uz/uz/news/markaziy-osiyo-bmtning-global-aksilterror-strategiyasini-mintaqaviy-darajada-muvaffaqiyatli-amalga-oshirish-namunasini-korsatdi
https://yuz.uz/uz/news/markaziy-osiyo-bmtning-global-aksilterror-strategiyasini-mintaqaviy-darajada-muvaffaqiyatli-amalga-oshirish-namunasini-korsatdi

Ta'lim va targ‘ibot: Markaziy Osiyo davlatlari uchun maxsus dasturlar ishlab chiqilgan, 

ular orqali ekstremizmga qarshi kurashda jamiyatni jalb qilish, yoshlarni radikalizmdan 

saqlash, va ijtimoiy xavfsizlikni mustahkamlash bo‘yicha ishlar olib borilmoqda. 

Maktabgacha va maktab ta’lim muassasalarida huquq fani, sinf soati doirasida 

terrorizmga qarshi kurash, yoshlarda unga qarshi immunitetni shakllantirish bo‘yicha ta’lim-

tarbiyaviy ishlar amalga oshirilmoqda. Oliy ta’lim muassasalarida Milliy g‘oya, ma’naviyat 

asoslari va huquq ta’limi yo‘nalishi talabalariga “Ekstremizm va terrorizmga qarshi kurashning 

ma’naviy-ma’rifiy asoslar” degan fan asosida 1 semestr davomida ta’lim berilmoqda. 

Mahallalarda, ta’lim muassasalarida, televideniya, radio, ijtimoiy tarmoqlar orqali ham 

terrorizm a’zosi bo‘lmaslik haqida ogohlantirilib kelinmoqda. Hukumatimiz tomonidan 

“Mehr” operatsiyalari tashkil etildi. 5 ta Mehr operatsiyasi davomida 435 nafar vatandoshimiz 

Yaqin Sharq va Afg‘onistondagi qurolli to‘qnashuvlar joyl;aridan mamlakatimizga qaytarildi.  

“Mehr-1” operatsiyasi 2019-yilda amalga oshirilgan, unda 156 nafar o‘zbekistonlik, 

asosan, ayollar va bolalar Suriya poytaxti Damashqdan maxsus reys bilan qaytarildi. “Mehr-2” 

operatsiyasi 2019-yil oktyabr oyida Yaqin sharqdan amalga oshirildi. “Mehr-3” 2020-yil dekabr 

oyi Suriyadan 25 nafar ayol va 73 nafar bola, “Mehr-4” 2021-yildagi operatsiya 24 nafar 

fuqaro Afg‘onsitondan mamlakatimizga qaytarildi. “Mehr-5” operatsiyasi doirasida 93 nafar 

o‘zbekistonlik Suriyadan olib kelindi.22 

BMT va Markaziy Osiyo o‘rtasidagi hamkorlikda duch kelinadigan muammolar 

BMT va Markaziy Osiyo o‘rtasidagi terrorizmga qarshi kurashdagi hamkorlikda bir qator 

muammolar ham mavjud23: 

 Siyosiy farqlar: Ba'zi Markaziy Osiyo davlatlarining siyosiy yondashuvlari o‘rtasidagi 

farqlar, ularning terrorizmga qarshi kurash strategiyalariga ta'sir ko‘rsatishi mumkin. Ayrim 

davlatlar o‘zining ichki xavfsizligini mustahkamlashga katta e'tibor qaratishda davom 

etmoqda. 

 Iqtisodiy va resurs cheklovlari: Mintaqadagi ayrim davlatlar o‘z iqtisodiy resurslari 

cheklanganligi sababli BMTning taklif etgan dasturlarini to‘liq amalga oshirishda 

qiyinchiliklarga duch keladi. 

Chegaradosh hududlarda qo‘shimcha xavflar: Afg‘onistondagi xavf-xatarlar va boshqa 

hududiy nizolar, terrorizmga qarshi kurashda qo‘shimcha qiyinchiliklarni keltirib chiqaradi. 

Bundan tashqqari, Xalqaro terrorizmning turli ko‘rinishlarining noqonuniyligi to‘g‘risidagi 

qator konvensiyalar qabul qilindi. Ushbu huquqiy hujjatlarga misollar quyidagilar sanaladi: 

 Samolyotlarni noqonuniy olib qoʻyishga qarshi kurash toʻgʻrisidagi konvensiya (Gaaga, 

1970); 

 Fuqaro aviatsiyasi xavfsizligiga qarshi noqonuniy xatti-harakatlarga qarshi kurash 

toʻgʻrisidagi konvensiya (Monreal, 1971); 

                                                           
22 https://daryo.uz/2021/05/03/mehr-operatsiyalari-doirasida-qancha-ozbekistonlik-yaqin-sharq-va-afgonistondan-

qaytarilgani-malum-qilindi  
23 https://strategy.uz/index.php?news=1083&lang=uz  

https://daryo.uz/2021/05/03/mehr-operatsiyalari-doirasida-qancha-ozbekistonlik-yaqin-sharq-va-afgonistondan-qaytarilgani-malum-qilindi
https://daryo.uz/2021/05/03/mehr-operatsiyalari-doirasida-qancha-ozbekistonlik-yaqin-sharq-va-afgonistondan-qaytarilgani-malum-qilindi
https://strategy.uz/index.php?news=1083&lang=uz

 Xalqaro himoyadagi shaxslarga, shu jumladan diplomatik agentlarga qarshi 

jinoyatlarning oldini olish va jazolash to‘g‘risidagi konvensiya (BMTning 1973-yilgi 

Konventsiyasi); 

 Fuqaro aviatsiyasiga qarshi noqonuniy xatti-harakatlarga qarshi kurash toʻgʻrisidagi 

konvensiya (1977) 

 Asirlarni garovga olishga qarshi konvensiya (Nyu-York, 1979); 

 Yadroviy materialni jismoniy himoya qilish toʻgʻrisidagi konvensiya (1980); 

 Dengizda navigatsiya xavfsizligiga qarshi noqonuniy xatti-harakatlarga qarshi kurash 

toʻgʻrisidagi konvensiya (1988); 

 Plastmassa portlovchi moddalarni markalash toʻgʻrisidagi konvensiya (1991); 

 Terroristik portlashlarga qarshi kurash toʻgʻrisidagi konventsiya (1997); 

 Terrorizmni moliyalashtirishga qarshi kurash toʻgʻrisidagi konvensiya (1999)  

Shu o‘rinda bir narsaga alohida e’tibor qaratishimiz kerak, ya’ni terrorizmni kirib kelishi, 

tarqalishi uchun ma’lum bir daraajada biz o‘zimiz, jamiyat a’zolari aybdormiz. Sababi jamiyat 

o‘z g‘oyasi bilan to‘la bo‘lsa, unga boshqa g‘oyaning kirib kelishi juda qiyin bo‘ladi. Agar bo‘sh 

bo‘lsa darrov kirib keladi. Biz kuzatayotgan, guvohi bo‘lib turgan terroristik aktlarning asosiy 

sababchisi bo‘lgan shaxslarda idealogiya yetishmaydi. SSSR parchalangandan keyin 

ideaologiya yo‘qoldi. Mamlakatimiz birinchi rahbari Islom Karimov mustaqillikka 

erishganimizda “Milliy tiklanish”, oradan vaqtdan o‘tib “Milliy tiklanishdan- milliy yuksalish 

sari” tamoyili asosida mamlakat milliy g‘oyasi shakllantirilgan. Odamlarga ma’lum darajada 

g‘oya, mafkura singdirilgan. Sovuq urushdan keyin AQSHda mafkurasiz jamiyat qurish uchun 

harakat qilishdi, ammo natija kutilganidek bo‘lmadi. Jamiyatda parokandalik, iqtisodiy krizis 

kuzatildi. Natijada ular qaytadan jamiyat hayotiga g‘oya va mafkurani qaytarishdi. 

XULOSA 

Markaziy Osiyo mintaqasi global aksilterror strategiyasining muvaffaqiyatli amalga 

oshirilishida muhim rol o‘ynaydi. BMTning terrorizmga qarshi kurash strategiyasi doirasida, 

mintaqadagi davlatlar o‘rtasida ko‘plab hamkorlik dasturlari amalga oshirilmoqda. 

Shuningdek, hududiy va xalqaro xavfsizlikni ta'minlash, ijtimoiy-iqtisodiy barqarorlikni 

mustahkamlash, va terrorizmni keltirib chiqaruvchi sabablarni bartaraf etish kabi chora-

tadbirlar orqali Markaziy Osiyo, global xavfsizlik tizimiga muhim hissa qo‘shishi mumkin. 

Biroq, mintaqadagi siyosiy va iqtisodiy murakkabliklar, shuningdek, Afg‘onistondagi vaziyatni 

hisobga olgan holda, bu hamkorlikni yanada chuqurlashtirish zarur bo‘ladi. 

